პროექტი
საქართველოს შრომის, ჯანმრთელობისად და სოციალური დაცვის მინისტრის ბრძანება N
2017 წლის                         					            ქ. თბილისი

ინფორმაციული უსაფრთხოების საბჭოს შექმნის შესახებ

„ინფორმაციული უსაფრთხოების შესახებ“ საქართველოს კანონის, „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-20 მუხლის მე-2 პუნქტის „ა“ ქვეპუნქტისა და ,,საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის N249 დადგენილებით დამტკიცებული  დებულების დებულების მე-5 მუხლის მე-2 პუნქტის „ა“ და „ნ“ ქვეპუნქტებისა და მე-19 მუხლის პირველი პუნქტის შესაბამისად, ვბრძანებ:

1. საქართველოს შრომის, ჯანმრთელობისა და სოციალური დაცვის სამინისტროში (შემდგომში - სამინისტრო) ინფორმაციული უსაფრთხოების პოლიტიკის განხორციელების ხელშეწყობის მიზნით, შეიქმნას ინფორმაციული უსაფრთხოების საბჭო (შემდგომში - საბჭო) შემდეგი შემადგენლობით: 	Comment by Vano Goliadze: კანონის მოთხოვნების შესაბამისად სამინისტროში ინფორმაციული უსაფრთხოების მართვის მოზნით 	Comment by NATHIA: პოლიტიკის განხორციელება თუ განხორციელების ხელშეწყობა?
ა) სამინისტროს ადამიანური რესურსების მართვისა და საერთაშორისო ურთიერთობების დეპარტამენტის უფროსი; 
ბ) სამინისტროს შიდა აუდიტის დეპარტამენტის უფროსი; 
გ) სამინისტროს ჯანმრთელობის დაცვის დეპარტამენტის უფროსი; 
დ) სამინისტროს სოციალური დაცვის დეპარტამენტის უფროსი
ე) სამინისტროს იურიდიული დეპარტამენტის უფროსი;  
ვ) სამინისტროს ადმინისტრაციული დეპარტამენტიის უფროსი; 
 ზ) სამინისტროს ეკონომიკური დეპარტამენტის უფროსი; 
თ) სამინისტროს ინფორმაციული ტექნოლოგიების დეპარტამენტის უფროსი და უფროსის მოადგილე; 
ი) სამინისტროს მასმედიასთან და საზოგადოებასთან ურთიერთობის დეპარტამენტის უფროსი; 
კ) სამინისტროს შრომისა და დასაქმების პოლიტიკის დეპარტამენტის უფროსი; 		
ლ) სამინისტროს სახელმწიფო კონტროლს დაქვემდებარებული სსიპ-ების ხელმძღვანელი პირები. 	Comment by NATHIA: ყველა გვინდა? თუ მხოლოდ კრიტიკული ინფორმაციის სისტემის სუბიექტები? – SSA, NCDC, RAMA ?? ეგენი ყველა კრიტიკულია	Comment by Vano Goliadze: მათ თავიანთი საბჭოები უნდა ჰქონდეთ, იქნებ მათი თავმჯდომარეები შევიყვანოთ ხმის უფლების გარეშე ქმედებების კოორდინაციის მიზნით?
2. საბჭოს თავმჯდომარეობას უწევს საქართველოს შრომის, ჯანმრთელობისა და სოციალური დაცვის მინისტრი.
3. საბჭოს ძირითად ამოცანას წარმოადგენს ინფორმაციული უსაფრთხოების პოლიტიკის განხორციელების ხელშეწყობა, პოლიტიკით გათვალისწინებულ მიმართულებებზე ზრუნვა და ინფორმაციული უსაფრთხოების მართვა ???.	Comment by Vano Goliadze: მართვის სისტემის მართვის სისტემის (იუმს )დაგეგმვის, დანერგვის, ფუნქციონირების, მონიტორინგისა და გაუმჯობესების პროცესების განხორციელებისა და  მხარდაჭერისთვის საჭირო გადაწყვეტილებების მიღება	Comment by Vano Goliadze: ბოლოში დავამატე ყველაფერი ის რასაც ჩემი აზრით უნდა აკეთებდეს (ან ამტკიცებდეს) საბჭო
 	4. საბჭო განიხილავს ინფორმაციული უსაფრთხოების სფეროში განსახორციელებელ საკითხებს პრიორიტეტებისა და რესურსების შესაბამისად.	Comment by Vano Goliadze: იუმს-ის ფარგლებში
5. საბჭოს საქმიანობის ორგანიზება:
ა)  საბჭოს სხდომებს იწვევს და ხელმძღვანელობს საბჭოს თავმჯდომარე;
ბ) საბჭოს თავმჯდომარეს ჰყავს მოადგილე, რომელიც განისაზღვრება საბჭოს თავმჯდომარის მიერ და რომელიც ასრულებს თავმჯდომარის უფლებამოსილებას მისი არყოფნის შემთხვევაში.
გ) საბჭოს სხდომები მოიწვევა პერიოდულად. საბჭოს სხდომების მოწვევისა და მუშაობის ადმინისტრაციულ-ტექნიკურ ორგანიზებას, მათ შორის საბჭოს სამდივნოს ფუნქციების შესრულებას უზრუნველყოფს სამინისტროს --------------დეპარტამენტი, რომელიც: 	Comment by Vano Goliadze: იუმსის მენეჯერი? ეგეც ხომ შედის საბჭოში (სხვათა შორის რეკომენდებულია ხმის უფლების გარეშე)
გ.ა) ორგანიზებას უწევს საბჭოს შეხვედრებს. ადგენს დღის წესრიგს, ამზადებს შეხვედრისთვის  საჭირო  დოკუმენტაციას;
გ.ბ) ამზადებს საბჭოს სხდომის ოქმს,  ინახავს მასალებს, კორესპოდენციას, პრეზენტაციებს;
გ.გ) იწვევს საბჭოს წევრებს სხდომებზე;
გ.დ) აწარმოებს საბჭოს წევრთა დასწრების  აღრიცხვას.
გ.ე) ახორციელბს საბჭოს ორგანიზაციულ-ტექნიკური მუშაობისათვის საჭირო სხვა ღონისძიებებს;
დ) საბჭოს სხდომის დროსა და სხდომის დღის წესრიგს ამტკიცებს საბჭოს თავმჯდომარე. საბჭოს სხდომის დრო და სხდომის დღის წესრიგი წინასწარ ეცნობებათ საბჭოს წევრებს.
ე) საბჭოს სხდომა უფლებამოსილია, თუ მას ესწრება წევრთა ნახევარზე მეტი. გადაწყვეტილება მიიღება ღია კენჭისყრით, სხდომაზე დამსწრე წევრების ხმათა უბრალო უმრავლესობით. ხმების თანაბრად გაყოფის შემთხვევაში გადამწყვეტია საბჭოს თავმჯდომარის ხმა;
ვ) საბჭოს სხდომა ფორმდება  ოქმით, რომელსაც ხელს აწერენ საბჭოს თავმჯდომარე და მდივანი.
6. საკითხები, რომლებიც არ რეგულირდება ამ ბრძანებით და უკავშირდება საბჭოს საქმიანობის ორგანიზებას, წყვეტს საბჭოს თავმჯდომარე.
	7. ბრძანება ძალაშია ხელმოწერისთანავე.

მინისტრი                                                                                          დავით სერგეენკო

საბჭო განიხილავს და ამტკიცებს:
სამინისტროს იუმს-ის გავრცელების სფეროს;
იუმს-ის პოლიტიკის დოკუმენტს;
შეიმუშავებს აქტივების მართვის წესებს (ინფორმაციული აქტივების მართვის წესების შესახებ“ მონაცემთა გაცვლის სააგენტოს ბრძანების შესაბამისად.); 
განსაზღვრავს და ამტკიცებს რისკების მართვისათვის საჭირო ისეთ პროცედურებს, როგორიცაა რისკების შეფასების მეთოდოლოგია, რისკების გამოვლენა, ანალიზი და შეფასება, რისკების მოპყრობის გეგმა, თანხმობა ნარჩენ რისკებზე;
ამტკიცებს იუმს-ის მხარდამჭერ პროცედურებსა და კონტროლებს; 
ამტკიცებს კონტროლის მექანიზმების გამოყენებადობის განაცხადს;
განსაზღვრავს იუმს-ში ჩართული პერსონალისთვის აუცილებელი ცოდნას და ახორციელებს საჭირო ტრენინგებს და ცნობიერების ამაღლების პროგრამებს;
ისმენს და ამტკიცებს ანგარიშებს იუმს-ის მონიტორინგის შესახებ, მათ შორის შიდა და გარე აუდიტის ანგარიშებს;
განსაზღვრავს იუმსის გაუმჯობესებისათვის საჭირო ღონისძიებებს;
მონიტორინგის და მიმოხილვის შედეგების გათვალისწინებით აახლებს ინფორმაციული უსაფრთხოების ღონისძიებების გეგმებს
